Nafarroako Parlamentuko Mahaiak, 2014ko apirilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, etxebizitza babestua erregelamenduz ezarritako salbuespenen bidez eskuratu duten onuradunei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko apirilaren 28an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Nafarroako Parlamentuko Erregelamenduan ezarritakoaren babesean, ondoko galdera aurkeztu du, Nafarroako Gobernuko Sustapen Departamentuak idatziz erantzun dezan:

Nafarroan etxebizitza izateko eskubideari buruzko 10/2010 Foru Legearen 19. artikuluak ezartzen ditu etxebizitza babestua lortzeko ezarritako gutxieneko betebehar batzuk betetzetik salbuesteko kasuak. Ezarritako hiru kasuez gain, atea irekita uzten du erregelamendu bidez ezartzen diren beste aukera batzuetarako.

Bestalde, 61/2013 Foru Dekretuko seigarren xedapen iragankorrak arindu egiten ditu etxebizitza babestuak lortzeko baldintzak, hutsik deklaratutako etxebizitza babestuak esleitzeko kontratuak 2014ko abenduaren 31ra bitarteko epean aurkezten badira ikus-onesteko.

Hori guztia ikusirik, honako hau jakin nahi dut:

1. Zenbat onuradunek lortu dute etxebizitza babestu bat legegintzaldi honetan, aipatu 19. artikulu horrek irekitako atea baliatuta, erregelamenduz ezarritako salbuespenen bidez?

2. Zenbat etxebizitza babestu aurkeztu dira ikus-onesteko gaur arte, 61/2013 Foru Dekretuko seigarren xedapen iragankorrean ezarritakoaren babesean?

